
Lei 8/1999, do 30 de decembro, de medidas fiscais e orzamentarias e de funcién publica
e actuacion administrativa.

Version de '30-12-1999' a '13-03-2008"

Recolle esta lei un conxunto de medidas que desde distintos ambitos inciden sobre a politica
econdmica instrumentada polo Goberno de Galicia a través dos orzamentos do ano 2000.

Nalglns casos a repercusion maniféstase por medio dunha relacién mais proxima con aspectos
sectoriais do desenvolvemento desa politica, mentres que noutros se fai patente pola
complementariedade do seu caracter, asi como pola utilidade que representan en relacion coa
consecucion de determinados obxectivos de vixencia intemporal.

O servicio desa finalidade a lei agrupa en titulos diferenciados as medidas de natureza tributaria e
as modificaciéns que afectan a distintos aspectos do texto refundido da Lei de réxime financeiro e
orzamentario, aprobado polo Decreto lexislativo 1/1999, do 7 de outubro, e 6 réxime xuridico da
funcion publica, abordando en disposicions adicionais cuestions que corresponden 6 ambito da
actuacién administrativa e a metodoloxia da transferencia de servicios as corporacions locais.

En materia fiscal, dentro dunha politica de apoio & natalidade, establécense diversas deducciéns
da cota integra autonémica do imposto sobre a renda das persoas fisicas que poderan facerse
efectivas por nacemento ou adopcién de fillos e nos supostos de titularidade de familia numerosa.

Polo que respecta 6 réxime orzamentario, modificanse diversos preceptos do texto refundido da
Lei de réxime financeiro e orzamentario, aprobado polo Decreto lexislativo 1/1999, do 7 de
outubro, que afectan a determinacion dos intereses de demora, as excepcidns existentes en
relacion coa prohibicion de atender obrigas mediante a minoracién de dereitos da facenda publica
e maila casuistica e os condicionantes 0s que estan sometidos os gastos plurianuais. Unha
atencion especial concédeselle a regulacién das axudas publicas e subvenciéns, que son obxecto
dun tratamento mais amplo e completo c6 actual, permitindo desa forma supera-las dificultades
observadas na interpretaciéon e aplicacién da anterior normativa, 6 mesmo tempo que se
determina o réxime de infracciéns e sancidns aplicables nos casos de incumprimento, por parte
dos beneficiarios, das condiciéns 4s que se somete a slla concesion.

Dentro do ambito da funcion publica recéllense diversas modificacions da sla lei reguladora,
necesarias para adaptala a normas estatais de caracter basico aprobadas posteriormente ou para
superar deficiencias técnico-xuridicas sobrevidas respecto da redaccion orixinal.

Finalmente, e polo que respecta 6 contido das disposicions adicionais, é de destaca-la
declaracion de utilidade publica de diversas obras de aproveitamentos hidraulicos, o
establecemento, con finalidades de fomento empresarial, dun réxime especial de alleamento de
solo industrial por parte do Instituto Galego da Vivenda e Solo, e a modificacién que se realiza da
Lei 5/1997, de Administracion local de Galicia, para introduci-lo investimento novo entre os

conceptos susceptibles de integra-la valoracion do custo efectivo dos medios e servicios que
poidan serlles transferidos as corporacions locais por parte da Comunidade Autbnoma.

Por todo o exposto, o Parlamento de Galicia aprobou e eu, de conformidade co artigo 13.2° do
Estatuto de Galicia e co artigo 24 da Lei 1/1983, do 23 de febreiro, reguladora da Xunta e do seu

presidente, promulgo en nhome de El-Rei a Lei de medidas fiscais e orzamentarias e de funcion
publica e actuacién administrativa.

Titulo | Normas tributarias

Capitulo | Impostos directos

Artigo 1°.-Imposto sobre a renda das persoas fisicas.

Un.-En exercicio das competencias atribuidas pola Lei 32/1997, do 4 de agosto, de
modificacion do réxime de cesion tributaria do Estado & Comunidade Autonoma de Galicia, e de
acordo co disposto na letra b) do punto 1° do apartado Un do artigo 13 da Lei 14/1996, do 30 de
decembro, de cesidn de tributos do Estado as comunidades autbnomas e de medidas fiscais
complementarias, aprébanse as seguintes deduccions da cota integra autonémica do imposto
sobre a renda das persoas fisicas:

a) Por nacemento de fillos:

Por cada fillo nado no periodo impositivo que conviva co contribuinte na data do devengo do
imposto:

-20.000 ptas., cando se trate do primeiro ou do segundo.
-30.000 ptas., cando se trate do terceiro.

-40.000 ptas., cando se trate do cuarto.

-50.000 ptas., cando se trate do quinto e sucesivos.

Cando os fillos nados no periodo impositivo convivan con ambolos dous proxenitores, a
deduccién que corresponda practicarase por partes iguais na declaracién de cada un.

A deduccion & que se refire este apartado seralles igualmente aplicable 6s fillos adoptados
durante o periodo impositivo, sempre e cando o adoptado nacese no dito periodo e conviva co
contribuinte na data de devengo do imposto.

No caso de nacementos multiples a deduccion que corresponde a cada fillo incrementarase en
10.000 pesetas.

b) Por familia numerosa:

O contribuinte que posua o titulo de familia numerosa na data do devengo do imposto podera
deduci-las seguintes cantidades:

-20.000 ptas., cando se trate de familia numerosa de primeira categoria.
-30.000 ptas., cando se trate de familia numerosa de segunda categoria.
-40.000 ptas., cando se trate de familia numerosa da categoria de honra.

As condiciéns necesarias para a consideracion de familia numerosa e a sua clasificacion por
categorias determinaranse conforme o establecido na Lei 25/1971, do 19 de xufio, de
proteccién as familias numerosas, segundo as modificaciéns introducidas pola disposicion
derradeira cuarta da Lei 42/1994, do 30 de decembro, de medidas fiscais, administrativas e de
orde social, e pola Lei 8/1998, do 14 abril, de ampliacién do concepto de familia numerosa.

Esta deduccidn practicaraa o contribuinte con quen convivan os restantes membros da familia
numerosa. Cando estes convivan con mais dun contribuinte, o importe da deduccion
prorratearase por partes iguais na declaracion de cada un deles.

Dous.-A practica das deducciéns as que se refire o punto anterior quedara condicionada &
xustificacion documental adecuada e suficiente do orzamento de feito e dos requisitos que
determinan a sUa aplicabilidade.

Capitulo Il Taxas

Artigo 2°.-Taxa sobre tdmbolas. Modificacién da Lei 2/1998, do 8 de abril, de medidas
tributarias, de réxime orzamentario, funcién publica, patrimonio, organizacion e xestién.

Modificase a letra ¢) do nimero 1, punto Un, do artigo 3 da Lei 2/1998, do 8 de abiril, de
medidas tributarias, de réxime orzamentario, funcidon publica, patrimonio, organizacion e
xestion, que quedara redactada como segue:

«c) Nas tombolas de duracion inferior a quince dias organizadas con ocasion de mercados,
feiras ou festas de ambito local nas que os seus premios non excedan dun valor total de 10.000
pesetas, 0 suxeito pasivo podera optar entre satisface-la taxa de acordo co tipo do apartado a)
ou ben a razéon de 1.200 pesetas por cada dia de duracidon en capitais de provincia ou
poboaciéns de mais de 100.000 habitantes, de 600 pesetas por cada dia en poboacions de
entre 20.000 e 100.000 habitantes e de 300 pesetas por cada dia de duracion en poboacions
inferiores a 20.000 habitantes.».

Titulo Il Normas de réxime orzamentario
Artigo 3°.-Intereses de demora. Modificacion do texto refundido da Lei de réxime
financeiro e orzamentario, aprobado polo Decreto lexislativo 1/1999, do 7 de outubro.
Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

Consulte a informacién contida ao respecto na seccién de preguntas frecuentes.

3de 17



lex.gal onTa

Modificase o artigo 21 do texto refundido da Lei de réxime financeiro e orzamentario, aprobado
polo Decreto lexislativo 1/1999, do 7 de outubro, que quedara redactado da seguinte forma:

«1. As cantidades debidas & Facenda da Comunidade Autbnoma devengaran intereses de
demora desde o dia seguinte 6 do seu vencemento. Incliense neste apartado as cantidades
recadadas a través de entidades colaboradoras, contas restrinxidas, oficinas liquidadoras e
demais entidades recadadoras por conta da Facenda da Comunidade que non sexan
ingresadas polas ditas entidades na Tesoureria nos prazos establecidos.

2. O interese de demora sera o interese legal do difieiro vixente no dia que venza o prazo
sinalado no numero anterior, sen prexuizo do establecido en leis especiais.».

Artigo 4°.-Dereitos e obrigas recofiecidas. Modificaciéon do texto refundido da Lei de
réxime financeiro e orzamentario, aprobado polo Decreto lexislativo 1/1999, do 7 de
outubro.

Modificase o apartado 2 do artigo 55 do texto refundido da Lei de réxime financeiro e
orzamentario, aprobado polo Decreto lexislativo 1/1999, do 7 de outubro, que quedara
redactado nos seguintes termos:

«2. Exceptlanse do disposto no punto anterior as devoluciéns de ingresos que se declaren
indebidos por tribunal ou autoridade competentes e o reembolso do custo das garantias
achegadas polos contribuintes para obte-la suspension cautelar do pagamento de débedas
tributarias impugnadas, en canto estas sexan declaradas improcedentes e a dita declaracion
adquira firmeza.».

Artigo 5°.-Gastos plurianuais. Modificacion do texto refundido da Lei de réxime financeiro
e orzamentario, aprobado polo Decreto lexislativo 1/1999, do 7 de outubro.

Modificanse os puntos 1 e 3 do artigo 58 do texto refundido da Lei de réxime financeiro e
orzamentario, aprobado polo Decreto lexislativo 1/1999, do 7 de outubro, que quedaran
redactados da seguinte maneira:

«1. Poderan adquirirse compromisos de gastos de caracter plurianual, ainda que a sla
execucion deba iniciarse no exercicio seguinte, cando o seu contido coincida cos que a seguir
se especifican:

a) Investimentos e transferencias de capital.

b) Transferencias correntes derivadas de normas con rango de lei, ou que se concedan a través
de convocatorias ou do asinamento de convenios, logo da autorizacion do compromiso
plurianual por parte do Consello da Xunta.

¢) Gastos en bens e servicios dos que a sUa contratacion baixo as modalidades establecidas na
Lei de contratos das administracions publicas non poida ser estipulada ou resulte
antieconémica por prazo que comprenda un s6 exercicio orzamentario.

d) Arrendamentos de bens inmobles que vaian ser utilizados por organismos ou servicios da
Comunidade Auténoma.

e) Cargas financeiras derivadas de operacions de endebedamento da Comunidade ou dos seus
organismos autonomos.

f) Activos financeiros.

g) Convenios con universidades e outras instituciéns ou centros docentes cando aqueles deban
executarse durante cursos académicos coincidentes con dous exercicios orzamentarios.».

«3. O nimero de exercicios 6s que poden aplicarse os gastos incluidos nas letras a), b), ¢), f) e
g) do nimero 1 non podera ser superior a catro, quedando reducido a dous anos nos traballos
especificos e non habituais.

O gasto que nestes casos se comprometa con cargo a exercicios futuros non podera exceder
do resultado de aplicar 6 crédito inicial, a nivel de concepto, as seguintes porcentaxes: no
exercicio inmediato seguinte o 70%, no segundo exercicio o0 60% e nos exercicios terceiro e
cuarto o0 50%. Tampouco podera ser inferior 6 10% do importe total do expediente de gasto, en
ningun dos anos 6s que se estenda a sUa execucion material, agas, se € o caso, no derradeiro
exercicio.

O total dos importes comprometidos con cargo a exercicios futuros no conxunto dos conceptos
gue define un nivel de vinculacion non podera supera-las porcentaxes arriba indicadas,
calculadas sobre o crédito inicial dese conxunto de conceptos.».

Artigo 6°.-Axudas e subvenciéns. Modificacion do texto refundido da Lei de réxime
financeiro e orzamentario, aprobado polo Decreto lexislativo 1/1999, do 7 de outubro.

Modificase o artigo 78 do texto refundido da Lei de réxime financeiro e orzamentario, aprobado
polo Decreto lexislativo 1/1999, do 7 de outubro, que quedara redactado como segue:

«1. As normas contidas neste e no seguinte artigo son aplicables, en defecto de lexislacion
especifica, &s subvenciéns e axudas publicas que se outorguen con cargo 0s orzamentos
xerais da Comunidade Auténoma.

O disposto nesta lei sera de aplicacién supletoria para os procedementos de concesion de
axudas e subvencions establecidos en normas da Unién Europea ou da Comunidade Auténoma
en desenvolvemento ou transposicion daquelas, para 0s casos nos que corresponda a outra
Administracién a regulamentacién basica, e para aquelas axudas das cales o0 seu outorgamento
e contia se atribla a Administracion autonémica en virtude de normas de rango legal.

2. Enténdese por subvencién e axuda publica, para os efectos desta norma, toda disposicion de
fondos publicos acordada pola Administracion da Comunidade Auténoma ou unha entidade
vinculada ou dependente dela con cargo 6s seus orzamentos, a favor doutras entidades
publicas ou privadas ou de particulares, e que cumpra 0s seguintes requisitos:

a) Que a entrega se realice sen contraprestacion directa dos beneficiarios.

b) Que a entrega estea afectada a un fin, un propésito, unha actividade ou un proxecto
especificos, e exista a obriga do destinatario de cumpri-las obrigas ou os requisitos que se
establecesen.

¢) Que a finalidade responda 6 fomento dunha actividade de utilidade publica ou interese social
ou para a consecucion dunha finalidade publica.

3. Son o6rganos competentes para a concesion de subvenciéns ou axudas publicas os
conselleiros, os presidentes ou directores dos organismos autbnomos e 0s érganos rectores
dos demais entes segundo as suUas leis de creacion ou normativa especifica dentro do ambito
da stla competencia e logo de consignacidon orzamentaria. As ditas atribuciéns poderan ser
obxecto de delegacion.

Malia o anterior, requirird autorizacién do Consello da Xunta a concesién de subvencions ou
axudas publicas cando o gasto que se vaia aprobar sexa superior a 500.000.000 de pesetas.

4. Tera a consideracion de beneficiario da subvencion ou axuda publica o destinatario dos
fondos publicos que tefia que realiza-la actividade que fundamentou o seu outorgamento ou
gue se atope na situacion que lexitima a sta concesion.

Son obrigas do beneficiario:

a) Realiza-la actividade ou adopta-lo comportamento que fundamenta a concesion da
subvencion.

b) Acreditar ante a entidade concedente ou, se é o0 caso, ante a entidade colaboradora a
realizacién da actividade ou a adopcién do comportamento, asi como o cumprimento dos
requisitos ou condicions que determinan a concesion ou desfrute da axuda.

¢) Acreditar previamente 6 cobramento que se encontra 6 corrente das suas obrigas tributarias
estatais e autondémicas e da Seguridade Social e que non ten pendente de pagamento
ningunha outra débeda, por ningdn concepto, coa Administracion plblica da Comunidade
Autonoma.

d) Someterse &s actuacions de comprobacion que deba efectua-la entidade concedente ou, se
€ 0 caso, a colaboradora e &s de control financeiro que corresponden a Intervencion Xeral da
Comunidade Auténoma en relacion coas subvencions e axudas concedidas e 4s previstas na
lexislacion do Tribunal de Contas e do Consello de Contas.

e) Comunicar 4 entidade concedente ou, se € o0 caso, & entidade colaboradora a obtencién de
subvencions ou axudas para a mesma finalidade procedentes de calquera outra Administracion
ou ente publico.

5. As bases reguladoras das subvencions ou axudas publicas poderan establecer que a entrega
e distribucién dos fondos publicos 6s beneficiarios se efectle a través dunha entidade
colaboradora.

Para estes efectos poderan ser consideradas entidades colaboradoras as sociedades e entes
publicos da Xunta de Galicia e as corporacions de dereito publico, asi como as persoas
xuridicas que retnan as condiciéns de solvencia e eficacia que regulamentariamente se
establezan.

Son obrigas da entidade colaboradora:

a) Entregar 6s beneficiarios os fondos recibidos de acordo cos criterios establecidos nas
normas reguladoras da subvencion ou axuda.

b) Verificar, se é o0 caso, o cumprimento e efectividade das condicions ou requisitos
determinantes para o0 seu outorgamento.

c) Xustifica-la aplicacién dos fondos percibidos ante a entidade concedente e, se é o caso,
entrega-la xustificacién presentada polos beneficiarios.

d) Someterse as actuacions de comprobacion que respecto da xestion dos ditos fondos pode
efectua-la entidade concedente e as de control financeiro que realice a Intervencién Xeral da
Comunidade Auténoma e 60s procedementos fiscalizadores do Tribunal de Contas e do
Consello de Contas.

e) Colaborar na restitucion das subvencions outorgadas nos supostos nos que concorra causa
de reintegro.

6. A concesién de subvenciéns e axudas publicas axustarase 0s principios de publicidade,
concorrencia e obxectividade.

Sen prexuizo de que o Consello da Xunta determine os criterios basicos, os érganos
concedentes estableceran con caracter previo a disposicion dos créditos as bases reguladoras
aplicables a concesion.

As citadas bases seran obxecto de publicacion no Diario Oficial de Galicia e conteran como
minimo 0s seguintes extremos:

a) Definicion precisa do obxecto da axuda ou subvencion.

b) Requisitos que deberan reuni-los beneficiarios para a obtencién da subvencién ou axuda
publica, prazo e forma de acreditalos e prazo no que se deben presenta-las solicitudes.

c) Criterios obxectivos de adxudicacion da subvencion ou axuda publica.

d) Crédito orzamentario 6 que deben imputarse e importe global maximo que se destina,
posibilidade de concorrencia con outras axudas, subvenciéns, ingresos ou recursos €, se é 0
caso, incompatibilidade coa sua percepcion.

e) Organos competentes para a xestion da subvencion ou axuda publica e para a resolucion da
concesion e prazo no que sera dictada.

f) Prazo e forma de xustificacion por parte do beneficiario do cumprimento da finalidade para a
gue se concedeu a subvencién ou axuda publica e da aplicacion dos fondos percibidos.

g) No suposto de preve-la posibilidade de realizar aboamentos a conta e pagamentos
anticipados, prazos, modo de pagamento e réxime particular de garantias que deberan
achega-los beneficiarios, asi como aqueloutras medidas de garantia a favor dos intereses
publicos que poidan considerarse precisas.

h) Obriga do reintegro, total ou parcial, da subvencion ou axuda publica percibida no suposto de
incumprimento das condicions establecidas para a sia concesion.

i) Obriga do beneficiario de facilitar toda a informacién que lle sexa requirida pola Intervencion
Xeral da Comunidade Auténoma, o Tribunal de Contas e o Consello de Contas, no exercicio da
stias funciéns de fiscalizaciéon e control do destino das axudas.

i) Se é o caso, as condicions de solvencia e eficacia que tefian que reuni-las entidades
colaboradoras.

k) Mencion expresa do disposto no apartado 7 deste artigo.

I) Expresion dos recursos que procedan contra a resolucién da concesion, con indicacién do
6rgano administrativo ou xudicial ante o que tivesen que presentarse, prazo para interpofielos e
demais requisitos esixidos pola normativa de xeral aplicacién.

Non serd necesaria publicidade cando as subvencidns ou axudas publicas tefian asignacion
nominativa nos orzamentos ou o0 seu outorgamento e contia resulten impostos para a
Administracion en virtude de norma de rango legal ou, excepcionalmente, cando non sexa
posible promove-la concorrencia.

7. Toda alteracién das condiciéns tidas en conta para a concesién da subvencion, e en todo
caso a obtencion concorrente de subvenciéns ou axudas outorgadas por outras administracions
ou entes publicos ou privados, nacionais ou internacionais, podera dar lugar & modificacién da
resolucién de concesion.

8. O importe das subvencions reguladas neste artigo en ningun caso podera ser de tal contia
gue, illadamente ou en concorrencia con subvencidns ou axudas doutras administracions
publicas ou doutros entes publicos ou privados, nacionais ou internacionais, supere o custo da
actividade que vai desenvolve-lo beneficiario ou, se é o caso, a porcentaxe maxima do
investimento subvencionable que legalmente se estableza.

9. Procedera o reintegro, total ou parcial, da subvencion ou axuda publica percibida e os
intereses de demora devengados desde o momento do seu pagamento nos seguintes casos:

a) Incumprimento da obriga de xustificacion.
b) Obtencién da subvencion sen reuni-los requisitos esixidos para a sta concesion.

¢) Incumprimento da finalidade para a que foi concedida a subvencion.

d) Incumprimento das condicions impostas as entidades colaboradoras e beneficiarios con
motivo da concesién da subvenciéon ou axuda publica.

Igualmente procedera o reintegro do exceso percibido nos supostos previstos no apartado 8
deste artigo sobre o custo da actividade desenvolvida.

As cantidades que se deban reintegrar teran a consideracion de ingresos de dereito publico,
resultando de aplicacién para o seu cobramento o previsto nos artigos 19 a 23 desta lei.».

Artigo 7°.-Réxime de infraccidns e sancions en materia de subvencions. Modificacion do
texto refundido da Lei de réxime financeiro e orzamentario, aprobado polo Decreto
lexislativo 1/1999, do 7 de outubro.

Modificase o artigo 79 do texto refundido da Lei de réxime financeiro e orzamentario, aprobado
polo Decreto lexislativo 1/1999, do 7 de outubro, que tera a redaccion seguinte:

«Un.-Infraccioéns.

Constiten infraccibns administrativas en materia de axudas e subvenciéns publicas as
seguintes conductas, cando nelas intervefia calquera forma de culpa:

1. Dos beneficiarios:

a) A obtencion dunha axuda ou subvencion falseando as condiciéns requiridas para a sta
concesion ou ocultando as que a impedisen ou limitasen.

b) A non aplicacion, en todo ou en parte, das cantidades ou dos bens recibidos para os fins
para os que a axuda ou subvencion foi concedida, sempre que non se procedese a sla
devolucion sen previo requirimento.

¢) O incumprimento, por razéns imputables 6 beneficiario, das obrigas impostas como
consecuencia da concesion da axuda ou subvencion.

d) A negativa ou obstruccién as actuaciéns de comprobaciéon que deba efectua-lo 6rgano
concedente ou a entidade colaboradora, se é o caso, e as de control que correspondan a
Intervencién Xeral da Comunidade Auténoma.

e) Non comunicar 6 érgano concedente ou a entidade colaboradora, de se-lo caso, a obtencion
de axudas ou subvenciéns e de ingresos ou recursos para a mesma finalidade, procedentes de
calguera Administracion ou de entes publicos ou privados, asi como a modificacion de calquera
outra circunstancia que servise de fundamento para a concesién da subvencion.

f) A falta de xustificacién do emprego dado 6s fondos ou bens recibidos.

g) Non acreditar ante o 6rgano concedente ou a entidade colaboradora, se é o caso, o
cumprimento das obrigas impostas pola concesion da axuda ou subvencion.

2. Das entidades colaboradoras:

a) Non pagar, cando asi se estableza, 6s beneficiarios os fondos recibidos de acordo cos
criterios previstos nas normas reguladoras da axuda ou subvencién ou, se é o0 caso, nas
normas de desenvolvemento do artigo 78.

b) A negativa ou obstruccion as actuaciéns de comprobacion que, con respecto & xestion dos
fondos percibidos, poida efectua-lo érgano concedente e as de control que realice a
Intervencién Xeral da Comunidade Autbnoma.

c¢) Non verificar, se é o caso, o cumprimento e a efectividade das condicions determinantes do
outorgamento da axuda ou subvencién.

d) Non xustificar ante o 6rgano concedente a aplicacién dos fondos percibidos ou non
entrega-la xustificacion presentada polos beneficiarios.

Dous.-Graduacion e prescricion das infraccions.

1. As infracciéns administrativas tipificadas neste capitulo clasificanse en moi graves, graves e
leves.

A) Teran a consideracion de infraccions moi graves no caso de beneficiarios as sinaladas nas
letras a), b) e c¢) do paragrafo Un.1 deste artigo, e no caso de entidade colaboradora a prevista
na letra a) do paragrafo Un.2 anterior.

B) Teran a consideracion de infraccions graves no caso de beneficiarios as sinaladas nas letras
d) e e) do paragrafo Un.1 deste artigo, e no caso de entidade colaboradora as previstas nas
letras b) e c) do paragrafo Un.2 anterior.

C) Teran a consideracion de infracciéns leves no caso de beneficiarios as sinaladas nas letras
f) e g) do paragrafo Un.1 deste artigo, e no caso de entidade colaboradora a prevista na letra d)
do paragrafo Un.2 anterior.

2. As infracciéns moi graves prescribirdn s cinco anos, as graves 0s tres anos e as leves 0
ano. O prazo de prescricion empezara a contar desde o dia no que se cometese a infraccion.

Tres.-Sancions.
1. As infracciéns administrativas seran sancionadas de acordo coa seguinte escala:
A) Infracciéns moi graves:

a) Multa do dobre ¢ triple da cantidade indebidamente obtida ou, no caso de entidade
colaboradora, dos fondos recibidos.

b) A perda, tanto no suposto de beneficiario coma de entidade colaboradora, durante o prazo
de tres a cinco anos, do dereito a obter axudas ou subvencions da Administracion publica da
Comunidade Autdnoma de Galicia ou a ser designados como entidade colaboradora.

¢) Prohibicion, durante un prazo de tres a cinco anos, de asinar contratos coa Administracion
publica da Comunidade Autbnoma de Galicia.

B) Infracciéns graves:

a) Multa do tanto 6 dobre da cantidade indebidamente obtida ou, no caso de entidade
colaboradora, dos fondos recibidos.

b) A perda, tanto no suposto de beneficiario coma de entidade colaboradora, durante o prazo
dun a tres anos, do dereito a obter axudas ou subvencions da Administracién publica da
Comunidade Auténoma de Galicia ou a ser designados como entidade colaboradora.

¢) Prohibicién, durante un prazo dun a tres anos, de asinar contratos coa Administracién publica
da Comunidade Autbnoma de Galicia.

C) Infraccions leves:

a) Multa de ata o tanto da cantidade indebidamente obtida ou do importe da cantidade non
xustificada ou, no caso de entidade colaboradora, dos fondos recibidos.

b) A perda, tanto no suposto de beneficiario coma de entidade colaboradora, durante o prazo
dun ano, do dereito a obter axudas ou subvenciéns da Administraciéon publica da Comunidade
Auténoma de Galicia ou a ser designados como entidade colaboradora.

¢) Prohibicion, durante o prazo dun ano, de asinar contratos coa Administracion publica da
Comunidade Auténoma de Galicia.

2. As sancions das infraccions administrativas previstas neste artigo graduaranse en atencion a
existencia de intencionalidade, participacion e beneficio obtido, a transcendencia social e
natureza dos prexuizos causados e a reincidencia na comisién de infracciéns.

3. As sanciéns as que se refire o paragrafo anterior enténdense sen prexuizo da obriga de
reintegro prevista no artigo 78.9 desta lei, asi como das indemnizacions de danos e perdas que
puidesen esixirse e, se é 0 caso, da responsabilidade penal.

4. As sancions impostas polas infracciéns moi graves prescribiran 0s cinco anos, as impostas
por infracciéns graves 6s tres anos e as impostas por infraccions leves 6 ano. O prazo de
prescricibn comezara a contar desde o dia seguinte a aquel no que adquira firmeza a
resolucién pola que se impén a sancion.

Catro.-Réxime de responsabilidades.

1. Seran responsables da obriga de reintegro e das infraccions previstas neste artigo os
beneficiarios ou, se é o caso, as entidades colaboradoras que realicen as conductas tipificadas
nel.

2. Seran responsables subsidiariamente da obriga de reintegro os administradores das persoas
xuridicas que non realizasen 0s actos necesarios que fosen da slUa incumbencia para o
cumprimento das obrigas infrinxidas, adoptasen acordos que fixesen posibles os
incumprimentos ou consentisen os de quen deles dependa.

3. A responsabilidade dos administradores das persoas xuridicas polas sanciéns impostas a
estas, en aplicacion desta lei, esixirase nos casos e termos establecidos na lexislacion xeral
sobre potestade sancionadora vixente en cada momento.

4. Asi mesmo, a responsabilidade das obrigas de reintegro e das sancidns pendentes das
persoas xuridicas que se extinguisen esixirase conforme a normativa de dereito publico ou
privado que resulte aplicable.

5. No caso de sociedades ou entidades disoltas e liquidadas, as suas obrigas de reintegro e
sanciéns pendentes transmitiranse 0s socios ou participes no capital, que responderan delas
solidariamente e ata o limite do valor da cota de liquidacion que se lles adxudicase.

Cinco.-Organos competentes para o exercicio da potestade sancionadora.

1. Sera competente para a resolucion do procedemento sancionador, nas infracciéns leves e
graves, o titular do departamento que concedese a axuda ou subvencion ou 6 que estivese
adscrito o érgano concedente. A resolucién das infraccions moi graves, asi como a daquelas
subvencions que autorizase, calquera que fose a cualificacién xuridica da infraccién, é
competencia do Consello da Xunta.

2. A imposicién das sancions efectuarase mediante expediente administrativo, no que, en todo
caso, se dara audiencia 6 interesado antes de dicta-lo acordo correspondente, e que sera
tramitado conforme o disposto na lexislacion de caracter xeral que regule o procedemento
sancionador.

3. O expediente podera iniciarse de oficio, como consecuencia da actuaciéon investigadora
desenvolvida polo 6rgano concedente ou pola entidade colaboradora, asi como das actuacions
de control financeiro efectuadas pola Intervencion Xeral da Comunidade Auténoma e dos
procedementos fiscalizadores do Tribunal de Contas e do Consello de Contas.

4. Nos supostos nos que a conducta puidese ser constitutiva de delicto contra a Facenda
publica tipificado no titulo XIV do libro Il do Cédigo penal, a Administracién pasara o tanto de
culpa & xurisdiccion competente e acordara a suspension do procedemento sancionador ata
que recaia resolucion xudicial firme. A pena imposta pola autoridade xudicial excluira a
imposicién de sancion administrativa se se impuxo 6 mesmo suxeito polos mesmos feitos e
idéntico fundamento 6s considerados no procedemento sancionador.

De non considerarse existencia de delicto, a Administracion continuarda o expediente
sancionador con base nos feitos que os tribunais xulgasen probados.

5. No non previsto neste artigo, sera de aplicacion o establecido na lexislacién xeral sobre
potestade sancionadora vixente en cada momento.».

Artigo 8°.-Fiscalizacién de contratos menores.

A aprobacién de expedientes de gasto que correspondan a contratos menores estara sometida
a fiscalizacion previa, excepto nos casos nos que a sua contia non exceda de 1.100.000
pesetas, suposto no que unicamente serd necesaria para a sla tramitacion a existencia de
crédito adecuado e suficiente e o cumprimento dos requisitos establecidos no artigo 57 da Lei
13/1995, do 18 de maio, de contratos das administraciéns publicas.

Titulo Il Normas en materia de funcién publica

Artigo 9°.-Acceso a condicién de funcionario ou de persoal laboral fixo. Modificacion da
Lei 4/1988, do 26 de maio, da funcién publica de Galicia.

Modificase o artigo 10 da Lei 4/1988, do 26 de maio, da funcién publica de Galicia, que quedara
redactado como segue:

«Nin a prestacion de servicios en réxime interino nin a contratacion de persoal temporal
constituirdn mérito preferente para o acceso & condicién de funcionario ou de persoal laboral
fixo, respectivamente. Non obstante, o tempo de servicios prestados podera ser computado nos
supostos de concurso oposicibn e sempre que 0s servicios correspondan as prazas
convocadas.».

Artigo 10°.-Xubilacién forzosa. Modificacion da Lei 4/1988, do 26 de maio, da funcion
publica de Galicia.

Modificase o punto 1 do artigo 47 da Lei 4/1988, do 26 de maio, da funcién publica de Galicia,
gue tera a redaccion seguinte:

«1. A xubilacion forzosa declarase de oficio 6 cumpri-lo funcionario a idade de 65 anos.

Malia o disposto no paragrafo anterior, tal declaracién non se producira ata 0 momento no que
os funcionarios cesen na situacion de servicio activo, naqueles supostos nos que
voluntariamente prolonguen a sGia permanencia nela, ata, como maximo, os 70 anos de idade.
Para tal efecto poderan optar pola prolongacién da permanencia no servicio activo, mediante
escrito dirixido 0 conselleiro competente en materia de funcion publica cunha anticipacion de
dous meses, como minimo, a data na que cumpran os 65 anos de idade, e entenderase
recofiecida pola Administracién da Xunta de Galicia a devandita prolongacién se non notificase
0s interesados resolucion expresa e motivada en contrario antes dos quince dias que preceden
a aquela data.

Facultase o conselleiro competente en materia de funcion publica para dicta-las normas
complementarias de procedemento que permitan a aplicacién da medida citada s funcionarios
referidos no paragrafo anterior.

Do disposto no paragrafo segundo quedan exceptuados os funcionarios daqueles corpos e
escalas que teflan normas especificas de xubilacién de acordo co disposto na normativa basica
estatal.».

Artigo 11°.-Servicio activo. Modificacién da Lei 4/1988, do 26 de maio, da funcion publica
de Galicia.

Modificase o punto 3 do artigo 50 da Lei 4/1988, do 26 de maio, da funcién publica de Galicia,
gue tera a redaccion seguinte:

«3. Cando quedan a disposicién do érgano que regulamentariamente se determine de acordo
co establecido no artigo 62.4.».

Artigo 12°.-Servicios especiais. Modificacién da Lei 4/1988, do 26 de maio, da funcién
publica de Galicia.

Engédeselle un punto 3 6 artigo 53 da Lei 4/1988, do 26 de maio, da funcién publica de Galicia,
que quedara redactado da seguinte maneira:

«3. O disposto neste artigo relativo 6 cdmputo do tempo de permanencia na situacion de
servicios especiais, para os efectos de ascensos, trienios e dereitos pasivos, non sera de
aplicaciéon 6s funcionarios publicos que, logo de ingresaren 6 servicio das institucions
comunitarias europeas ou 0 de entidades e organismos asimilados, exerciten o dereito de
transferencia establecido no artigo 11.2 do anexo VIl do Estatuto dos funcionarios das
Comunidades Europeas, aprobado polo Regulamento 259/1968 do Consello, do 29 de febreiro,
modificado polo Regulamento 571/1992, do Consello, do 2 de marzo, sen prexuizo dos efectos
econdmicos que poidan derivar dos ascensos e trienios consolidables ata o0 momento do
exercicio deste dereito.».

Artigo 13°.-Excedencia voluntaria. Modificacién da Lei 4/1988, do 26 de maio, da funcién
publica de Galicia.

Modificase o apartado a) do punto 2 do artigo 55 da Lei 4/1988, do 26 de maio, da funcién
publica de Galicia, que quedara redactado nos seguintes termos:

«2. Por interese particular:

a) Podera concedérselles igualmente a excedencia voluntaria és funcionarios cando o soliciten
por interese particular.

Para solicita-lo pase a situacion prevista nesta letra sera preciso ter prestado servicios efectivos
en calquera das administracions publicas durante os cinco anos inmediatamente anteriores e
nela non se podera permanecer menos de dous anos continuados.

Procedera asi mesmo declarar en excedencia voluntaria 6s funcionarios publicos cando,
rematada a causa que determinou o pase a unha situacion distinta a de servicio activo,
incumpran a obriga de solicita-lo reingreso no prazo establecido regulamentariamente.

Os funcionarios publicos que presten servicios en organismos ou entidades que queden
excluidos da consideracion do sector publico para os efectos da declaracién de excedencia
voluntaria prevista no punto 1 deste artigo seran declarados na situacion de excedencia
voluntaria regulada neste punto, sen que lles sexan de aplicaciéon os prazos de permanencia
nela.».

Artigo 14°.-Corpo auxiliar da Xunta. Modificacién da Lei 4/1988, do 26 de maio, da funcién
publica de Galicia.

Modificase o punto 4 do apartado A) da disposicién adicional primeira da Lei 4/1988, do 26 de
maio, da funcién publica de Galicia, que ter4 a seguinte redaccién:

«4. Corpo auxiliar da Xunta, do grupo D, que realizara tarefas de taquigrafia, mecanografia,
rexistro e despacho de correspondencia, célculo, manexo de maquinas e outras funciéns
semellantes. Estas funcions seguiranse a desempefiar por aqueles funcionarios que se acollan
0 disposto na disposicion adicional vixésimo segunda da Lei 30/1984, do 2 de agosto.».

Disposicions adicionais

Primeira.-Servicio Galego de Saude. Persoal.

Correspondelle 6 Servicio Galego de Saude a autorizacidon das modificaciéns, dentro de cada
centro de xestién, dos cadros de persoal estatutario, de persoal MIR e de calquera outro tipo de
persoal de institucions sanitarias dependentes do organismo non incluidos nas relaciéns de
postos de traballo, sempre que a modificacién acordada non supofia un incremento dos créditos
do artigo correspondente do devandito centro.

En idénticas condicidns correspéndelle 6 Servicio Galego de Saude a autorizacion da
modificacion prevista no paragrafo anterior dos cadros de persoal funcionario sanitario
pertencentes as clases de médicos, practicantes e matronas titulares.

En todo caso, daraselle conta & Conselleria de Economia e Facenda unha vez tramitada a
correspondente modificacion.

Segunda.-Prescricion. Modificacién do texto refundido da Lei de réxime financeiro e
orzamentario, aprobado polo Decreto lexislativo 1/1999, do 7 de outubro.

O artigo 23 do texto refundido da Lei de réxime financeiro e orzamentario, aprobado polo
Decreto lexislativo 1/1999, do 7 de outubro, tera vixencia permanente.

Terceira.-Profesores de corpos docentes.

Sen prexuizo do establecido con caracter xeral no artigo 68, punto 5, da Lei 4/1988, do 26 de
maio, da funcién publica de Galicia, e en atencion as peculiaridades do persoal docente,
recofiecidas polo artigo 1, punto 2, da referida lei, e con caracter de transitoriedade durante o
periodo de implantacion da reforma educativa prevista pola Lei organica 1/1990, do 3 de

outubro, de ordenacion xeral do sistema educativo, os profesores dos corpos docentes
previstos no ambito de xestién da Conselleria de Educacion e Ordenacién Universitaria poderan
percibir ata o total das suas retribuciéns tanto basicas coma complementarias cando sexan
autorizados para o desfrute de licencias por estudios durante o curso escolar, nos supostos,
termos, prazos e condicions que determine a Conselleria de Educacién e Ordenacion
Universitaria, co informe favorable das consellerias de Economia e Facenda e da Presidencia e
Administracién Publica.

Cuarta.-Transferencia de medios e servicios.Modificacion da Lei 5/1997, do 22 de xullo,
de Administracion local de Galicia.

Modificase o apartado d) do punto 2 do artigo 179 da Lei 5/1997, do 22 de xullo, de
Administracion local de Galicia, que queda redactado nos seguintes termos:

«d) Valoracién do custo efectivo do servicio, tendo en conta que, cando se traspasen servicios
nos que a sla prestacion estea gravada con taxas ou reporte ingresos de dereito privado, o seu
importe minorara a valoracién do custo efectivo do servicio transferido. Enténdese por custo
efectivo o que corresponda 6 gasto corrente, asi como, se é o caso, 6 gasto de investimento
novo e de reposicion e as subvenciéns condicionadas.».

Quinta.-Delegacién de competencias da Comunidade Auténoma. Modificacion da Lei
5/1997, do 22 de xullo, de Administracién local de Galicia.

Modificase o apartado d) do punto 4 do artigo 182 da Lei 5/1997, do 22 de xullo, de
Administracion local de Galicia, que queda redactado como segue:

«d) Valoracion do custo efectivo da prestacién do servicio, tendo en conta que, cando se
deleguen servicios dos que a slia prestacion estea gravada con taxas ou reporte ingresos de
dereito privado, o seu importe minorard a valoracion do custo efectivo do servicio delegado.
Enténdese por custo efectivo o que corresponda 6 gasto corrente, asi como, se é o caso, 6
gasto de investimento novo e de reposicion e as subvenciéns condicionadas.».

Sexta.-Declaracion de utilidade publica.

Para os efectos do previsto no artigo 9 da Lei de expropiacion forzosa, do 16 de decembro de
1954, declaranse de utilidade publica as obras constitutivas dos aproveitamentos hidraulicos
outorgados con destino & produccién de enerxia eléctrica nos rios Tines ou Santabaia, Lafas,
Brandelos, Castro e Parada de Valdohome e as do aproveitamento hidroeléctrico do encoro de
Caldas de Reis no rio Umia.

Sétima.-Alleamento de solo empresarial polo Instituto Galego da Vivenda e Solo.

Autorizase o Instituto Galego da Vivenda e Solo, nos supostos de alleamento de terreos
destinados a creacion de solo industrial ou de parcelas ou parques empresariais terminados
que se realice a favor das sociedades publicas maioritariamente participadas polo dito
organismo, para que o alleamento se poida efectuar con pagamento aprazado non superior a
dez anos e sen repercusion de intereses.

As sociedades publicas referidas ofreceranlles como minimo esas mesmas condicidons 06s
adquirentes finais das parcelas, sen prexuizo do réxime de garantias que debera constituirse
en favor daquelas.

Oitava.-Hospital Clinico Universitario.

De acordo co previsto no apartado 5 da disposicién adicional vixésimo terceira da Lei 50/1984,
do 30 de decembro, de orzamentos xerais do Estado para 1985, cando se produza o
cesamento das actividades docentes e asistenciais na parte do inmoble ocupada polo Hospital
Clinico Universitario (Santiago de Compostela) que lle foi transferida & Comunidade Auténoma
polo Real decreto 1754/1987, do 18 de decembro, a dita parte do inmoble deixara de formar
parte da rede sanitaria e quedara sen efecto a sta adscricion demanial & Administracion
sanitaria, pasando a integrarse no patrimonio da Universidade de Santiago de Compostela.

Disposicions derradeiras

Primeira.-Preceptos de vixencia temporal.

O artigo 8 e as disposicions adicionais primeira e sétima teran vixencia exclusiva para o ano
2000.

Segunda.-Desenvolvemento regulamentario dos artigos 78 e 79 do texto refundido da Lei
de réxime financeiro e orzamentario.

O Consello da Xunta, por proposta da Conselleria de Economia e Facenda, desenvolvera
regulamentariamente, no prazo de seis meses a partir da entrada en vigor desta lei, os artigos
78 e 79 do texto refundido da Lei de réxime financeiro e orzamentario, aprobado polo Decreto
lexislativo 1/1999, do 7 de outubro.

Terceira.-Entrada en vigor desta lei e desenvolvemento regulamentario dela.

Autorizase o Consello da Xunta para dicta-las disposiciéns necesarias para o desenvolvemento
e a execucion do disposto nesta lei, que entrara en vigor o dia 1 de xaneiro do ano 2000.

Santiago de Compostela, trinta de decembro de mil novecentos noventa e nove.
Manuel Fraga Iribarne

Presidente

